
I - UVODNI DIO
U skladu sa članom 19. Poslovnika o radu Ekonomsko-socijalnog vijeća za područje Kantona Sarajevo (broj: 01-18/02-1/09 od 27.04.2009. godine, broj: 01-23-2-16/10 od 26.05.2010. godine i broj: 01-41-5-4/13 od 28.02.2013. godine) sačinjen je Izvještaj o radu Ekonomsko-socijalnog vijeća za područje Kantona Sarajevo za period: 01.01.2015. - 31.12.2015. godine.

Ekonomsko-socijalno vijeće za podurčje Kantona Sarajevo osnovano je, shodno članu 130. Zakona o radu („Službene novine Federacije Bosne i Hercegovine“, br. 43/99, 32/00 i 29/03), Sporazumu o osnivanju Ekonomsko-socijalnog vijeća za područje Kantona Sarajevo broj: 02-05-33200-19.1/05 od 03.02.2006. godine i broj: 02-05-21020-16.1/11 od 30.06.2011. godine, kojim su utvrđeni principi djelovanja, nadležnost, sastav, način odlučivanja i druga pitanja.  

Shodno Zakonu o radu Federacije Bosne i Hercegovine iz avgusta 2015. godine, Ekonomsko-socijalno vijeće za područje Kantona Sarajevo nastavlja rad do donošenja Zakona o ekonomsko-socialnom vijeću Federacije Bosne i Hercegovine, koji se treba donijeti u roku od 1. godine od dana  stupanja na snagu novog zakona o radu.
U izvještajnom periodu Vijeće je, shodno Programu rada Ekonomsko-socijalnog vijeća za područje Kantona Sarajevo za 2015. godinu, preduzimalo neophodne aktivnosti u cilju potpunog i blagovremenog izvršavanja istog. 
Shodno nadležnostima, u izvještajnom periodu, razmatrana su pitanja koja se odnose na Strategiju razvoja Kantona Sarajevo do 2020., te pitanja koja se odnose na: poticaj razvoja male privrede, turizam, organizaciju uprave, policiju, rad inspekcijskih organa kantonalne uprave, te druga pitanja iz domena privrede i socijalne politike.

II - TEMATSKI DIO
Programirani i izvršeni poslovi i zadaci:
1. Izvještaj o radu Ekonomsko-socijalnog vijeća za područje Kantona Sarajevo za period 01.01.2014. - 31.12.2014. godine (razmatran na 49. sjednici koja je održana 15.04.2015. godine),

2. Program rada Ekonomsko-socijalnog vijeća za područje Kantona Sarajevo za 2014. godinu (razmatran na 50. sjednici koja je održana 15.06.2015. godine),

3. Zakon o inspekcijama Kantona Sarajevo (prednacrt razmatran na 49. sjednici koja je održana 15.04.2015. godine),
4. Prednacrt zakona o državnoj službi u Kantonu Sarajevo (razmatran na 51. sjednici koja je održana 01.09.2015. godine),
5. Strategija razvoja Kantona Sarajevo do 2020. (razmatrana na Tematskoj sjednici koja je
             održana 29.09.2015. godine),
      6.   Budžet Kantona Sarajevo za 2016. godinu (prezentacija održana 28.12.2015. godine).
Neprogramirani, a izvršeni poslovi i zadaci:
1. Nacrt zakona o turizmu (razmatran na 52. sjednici koja je održana 24.11.2015. godine),
2. Informacija o donošenju Uredbe Vlade Kantona Sarajevo o cijeni mjesečne karte za prevoz nezaposlenih osoba u javnom gradskom prijevozu na području Kantona Sarajevo (razmatrana na 52. sjednici koja je održana 24.11.2015. godine),

3. Nacrt zakona o policijskim službenicima u Kantonu Sarajevo (razmatran na 50. sjednici koja je održana 15.06.2015. godine),

4. Prednacrt zakona o izmjenama i dopunama Zakona o izvršenju sankcija u Kantonu Sarajevo (razmatran na 49. sjednici koja je održana 15.04.2015. godine),

5. Nacrt zakona o unutrašnjim poslovima Kantona Sarajevo (razmatran na 49. sjednici koja je održana 15.04.2015. godine),

6. Prijedlog zakona o poticaju razvoja male privrede (razmatran na 49. sjednici koja je održana 15.04.2015. godine).

7. Inicijativa – Urgencija Udruženja poslodavaca Kantona Sarajevo za iznalaženje rješenja sprječavanja učestalih napada na živote građana, te finansijske, tržne i druge privredne subjekte.

Programirani, a neizvršeni poslovi i zadaci:
1. Izmjene i dopune Budžeta Kantona Sarajevo za 2015. godinu,
2. Zakon o obrazovanju odraslih,

3. Izvještaj o poslovanju kantonalnih javnih preduzeća iz oblasti privrede za 2014. godinu,

4. Zakon o javnom prijevozu putnika u Kantonu Sarajevo,

5. Izvještaj o radu sa finansijskim izvještajem Kantonalne uprave za inspekcijske poslove za 2014. godinu,


6. Izvještaj Upravnog inspektorata o izvršenim inspekcijskim pregledima u toku 2014. godine,

7. Zakon o izmjenama i dopunama Zakona o platama i naknadama članova organa upravljanja i drugih organa kantonalnih javnih preduzeća,

8. Izvještaj o poslovanju javnih komunalnih preduzeća za 2014. godinu,
9. Zakon o izmjenama i dopunama Zakona o naučnoistraživačkoj djelatnosti,
10. Zakon o izmjenama i dopunama Zakona o plaćama i naknadama u organima vlasti Kantona Sarajevo,


11. Zakon o plaćama i naknadama policijskih službenika Kantona Sarajevo,

12. Odluka o zaduživanju (vanjski dug),

13. Odluka o davanju saglasnosti na Finansijski plan Zavoda zdravstvenog osiguranja Kantona Sarajevo za 2016. godinu,

14. Program javnih investicija Kantona Sarajevo za period 2015. - 2017.
Naprijed navedeni materijali (r/b 1. - 14.) nisu razmatrani iz razloga što isti nisu dostavljani na razmatranje Ekonomsko-socijalnom vijeću za područje Kantona Sarajevo ili nisu bili u proceduri razmatranja od strane Vlade Kantona Sarajevo i Skupštine Kantona Sarajevo.


       
III – FINANSIJSKA SREDSTVA ZA RAD VIJEĆA
Sredstva za rad Vijeća, u toku 2015. godine, utrošena su samo za naknade za rad članova, zamjenika članova i saradnika Vijeća. Tehnička oprema za rad Ekonomsko-socijalnog vijeća za područje Kantona Sarajevo u izvještajnom periodu nije nabavljena.
IV - OCJENA RADA I POSTIGNUTIH REZULTATA
U izvještajnom periodu Ekonomsko – socijalno vijeće za područje Kantona Sarajevo izvršavalo je svoje osnovne obaveze koje se odnose na uspostavljanje socijalnog dijaloga po svim pitanjima za koja su socijalni partneri iskazali interes.
Po određenim pitanjima Ekonomsko – socijalno vijeće za područje Kantona Sarajevo nije postiglo potrebni konsenzus, što nije uticalo na nastavak dijaloga i opredjeljenje da se zajedno djeluje na  poboljšanje stanja u ekonomsko-socijalnim oblastima.
V - PROGRAMSKA ORJENTACIJA
Programska orijentacija za 2016. godinu definisana je u Programu rada Ekonomsko-socijalnog vijeća za područje Kantona Sarajevo za 2016. godinu.

U osnovi Ekonomsko-socijalno vijeće za područje Kantona Sarajevo će voditi aktivnosti u oblasti ekonomske, socijalne i razvojne politike, afirmirati i zaštiti ekonomska i socijalna prava i interese zaposlenika i poslodavaca i razvijati sistem kolektivnog pregovaranja, te nastaviti:
· pratiti, razmatrati i ocjenjivati uticaj ekonomske i socijalne politike na cjelokupni razvoj i socijalnu stabilnost,
· podsticati ideje tripartitnog, bipartitnog i drugih oblika ekonomsko-socijalnog dijaloga na svim nivoima u rješavanju ekonomskih i socijalnih pitanja,

· razmatrati nacrte propisa i drugih akata iz djelokruga svog rada i svoja mišljenja dostaviti nadležnim institucijama,

· pratiti primjenu propisa iz oblasti rada, zapošljavanja i socijalne sigurnosti i predlagati mjere nadležnim institucijama  za potpunije ostvarivanje i unaprjeđenje prava.
.

